
ATE I

La sceno se passo davans lou mas de Mestre Ignaço,
dins lis alentour de Betelèn.

SCENO I

Mestre IGNAÇO, RAPHIN, JÈ.

JÈ

Mestre Ignaço, vai bèn: parlaren mai d’acò.

IGNAÇO

Te dise pas de noun; vendras un autre cop.

JÈ

Deman, de bon matin, coumo l’aubo pounchejo,
Brante vosto cadaulo. Oh! se sabias l’envejo
Qu’ai d’èstre voste pastre! Ah! vous lou cache pas 
Se poudiéu pas reüssi, sariéu bèn arapa!

IGNAÇO

Te l’ai di, Jè: Christòu sariè ‘ici pèr sa vido:
Eis un brave drouloun, uno pasto chousido…
Acò, ve, se pòu pas dire coumo a de biais...
E lou sougno l’avé!...




